
ᑎᓯᐱᕆ 8, 2023 
 
ᒪᓕᒐᓕᐅᖅᑎ ᑕᐃᕕᑎ ᐊᕿᐊᕈᖅ 
ᒥᓂᔅᑕ ᑲᒪᒋᔭᓕᒃ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑎᒥᖁᑖᓄᑦ 
ᑎᑎᖅᑲᒃᑯᕕᒃ 2410 
ᐃᖃᓗᐃᑦ, ᓄᓇᕗᑦ 
X0A  0H0 
 
ᐊᐃᖓᐃ ᒥᓂᔅᑕ ᐊᕿᐊᕈᖅ: 
 
ᑲᑎᒪᔩᑦ ᓇᓗᓇᐃᖅᓯᕗᑦ ᐱᓚᐅᕐᓂᖏᓐᓂᒃ 2023/2024-ᒥ ᑎᑎᖅᑲᒥᒃ ᓂᕆᐅᒋᔭᐅᔪᓄᑦ, ᕿᒥᕐᕈᓚᐅᖅᖢᑎᒃ 
ᐅᖄᓚᐅᑎᒃᑯᑦ ᑲᑎᒪᑎᓪᓗᒋᑦ ᓄᕕᐱᕆ 17, 2023-ᒥ.  ᓇᓗᓇᐃᖅᓯᒪᔪᑦ ᐅᖃᐅᓯᒃᓴᑦ 2023/2024-ᒧᑦ ᑎᑎᖅᑲᒧᑦ 
ᓂᕆᐅᒋᔭᐅᔪᓄᑦ ᐃᒪᐃᓕᖓᕗᑦ: 
 
ᓂᕆᐅᒋᔭᐅᔪᑦ ᓯᕗᓪᓕᐅᔾᔭᐅᔪᒪᔪᓪᓗ 2023/2024-ᒧᑦ 
 
ᖃᓄᖅᑑᕈᑎᒃᓴᓄᑦ ᐸᕐᓇᐅᑎ 
 
ᐋᖅᑭᒃᓱᐃᕙᓪᓕᐊᓂᕐᒥ ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ 2022 - 2025-ᒧᑦ ᖃᓄᐃᓕᐅᕐᓂᐊᕐᓂᕐᒧᑦ 
ᐱᕙᒌᔭᖅᑕᐅᓯᒪᔪᒧᑦ, ᑲᑎᒪᔩᑦ ᐃᓕᓴᖅᓯᓚᐅᖅᐳᑦ ᐱᔭᕆᐊᖃᕐᓂᕐᒥᒃ ᑐᓴᐅᒪᑎᑦᑎᓂᕐᒧᑦ ᐃᓂᒋᔭᐅᔪᒥᒃ.  
ᑕᐃᒪᐃᓐᓂᖓᓄᑦ, ᑲᑎᒪᑎᓪᓗᒋᑦ ᐅᑐᐱᕆ 16-ᒥᑦ 17-ᒧᑦ, 2023-ᒥ, ᑲᑎᒪᔩᑦ ᐊᖏᖅᓯᓚᐅᖅᐳᑦ 
ᑐᓴᐅᒪᑎᑦᑎᓂᕐᒧᑦ ᐃᓂᒋᔭᐅᓂᐊᖅᑐᒥᒃ 2024/2025-ᒧᑦ.  ᑖᓐᓇ ᐃᖅᑲᓇᐃᔮᒃᓴᖅ ᑕᑯᒃᓴᐅᑎᑕᐅᔪᖅ 
ᑲᑐᔾᔨᖃᑎᒌᓄᑦ ᑎᑎᕋᖅᓯᒪᔪᓂᒃ 2024/2025 - 2025/2026 ᐊᕐᕌᒍᓕᒫᖅᓯᐅᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ 
ᐃᓕᖕᓄᑦ ᑐᓐᓂᖅᑯᑕᐅᓚᐅᖅᑐᖅ ᓄᕕᐱᕆ 1, 2023-ᒥ. 
 
ᒪᓕᒐᐃᑦ ᐋᖅᑭᒋᐊᖅᑕᐅᓂᖏᑦ 
 
ᑲᑎᒪᔩᑦ ᖁᔭᓕᕗᑦ ᐃᑲᔪᖅᑐᐃᖏᓐᓇᖃᑦᑕᕋᔅᓯ ᓄᑖᙳᕆᐊᖅᑕᐅᖁᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐊᑮᑦᑐᖃᖅᑎᑦᑎᔪᓐᓇᕐᓂᕐᒧᑦ ᑎᒥᖓᑕ ᐱᖁᔭᖓ.  ᐊᐅᓚᑦᑎᔨᒻᒪᕇᑦ ᐱᓕᕆᖃᑎᖃᐃᓐᓇᖃᑦᑕᖅᐳᑦ ᓄᓇᕗᑦ 
ᒐᕙᒪᒃᑯᑦ ᑐᑦᑕᕐᕕᓪᓗᐊᑕᖏᓐᓂᒃ ᑭᖑᓪᓕᖅᐹᒥ ᐋᖅᑭᒃᓯᓇᓱᒃᖢᑎᒃ ᒪᓕᒐᓕᐊᖑᔪᒪᔪᒥᒃ ᑐᒃᓯᕋᐅᑕᐅᔪᒥᒃ, 
ᐊᒃᓱᕈᕐᓇᖃᑦᑕᖅᓯᒪᓪᓗᓂ. 
 
ᑮᓇᐅᔭᓕᕆᓂᕐᒧᑦ ᒪᒃᐱᖅᑐᒐᖅ 

ᑲᑎᒪᔩᑦ ᐊᖏᖅᓯᓚᐅᖅᐳᑦ ᑮᓇᐅᔭᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᒪᒃᐱᖅᑐᒐᕐᒥᒃ ᑲᑎᒪᑎᓪᓗᒋᑦ ᐅᑐᐱᕆ 16-ᒥᑦ 
17-ᒧᑦ, 2023 ᐃᓇᖏᕐᓗᒍ ᐱᑕᖃᖅᐸᒌᖅᑐᖅ ᑮᓇᐅᔭᓕᕆᓂᕐᒧᑦ ᒪᒃᐱᖅᑐᒐᕆᔭᐅᔪᖅ.  ᐊᒃᑐᐃᔾᔪᑕᐅᔪᑦ 
PSAB−ᒃᑯᑦ ᓄᑖᖅ ᑮᓇᐅᔭᓕᕆᓂᕐᒧᑦ ᒪᓕᒃᑕᐅᕙᒃᑐᑦ, PS 3400 ᑮᓇᐅᔭᓕᐊᑦ, ᐃᓱᒪᒋᔭᐅᓚᐅᖅᐳᖅ 
2022/2023 ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ.  ᐋᖅᑭᒃᑕᐅᓚᐅᖅᑐᖅ ᐊᐅᓚᑦᑎᔨᒻᒪᕆᖕᓄᑦ ᐊᒻᒪ ᑮᓇᐅᔭᓂᒃ 
ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥᐅᓄᑦ ᑎᒥᐅᔪᓂ ᑮᓇᐅᔭᓂᒃ ᑮᓇᐅᔭᖃᙱᒻᒪᑕ ᐱᓕᕆᑦᑎᐊᕆᐊᖃᖅᖢᑎᒃ.  

 
ᐊᑐᓕᖅᑎᑦᑎᓂᖅ ᐱᓕᕆᖃᑎᒌᒍᑎᑦᑎᐊᕙᖕᓂᒃ 
 
ᑯᐊᐳᕇᓴᒃᑯᑦ ᐅᖃᖃᑎᖃᐃᓐᓇᖅᑐᑦ ᑲᑭᕙᒃᑯᑦ ᑲᑐᔾᔨᖃᑎᒌᒃᑯᖏᓐᓂᒃ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ 
ᐊᒻᒪᓗ ᐱᓕᕆᖃᑎᖃᕈᒪᓪᓗᑎᒃ ᑭᕙᓪᓕᕐᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᔪᓕᕆᕝᕕᖕᒥᑦ ᒫᓐᓇᓵᕈᓗᒃ ᓯᕗᓕᖅᑎᒥᒃ 
ᑐᑭᒧᐊᒃᑎᑦᑎᔨᒥᒃ ᐃᖅᑲᓇᐃᔭᖅᑎᑖᓚᐅᕐᓂᖏᓐᓄᑦ. 
 
ᕿᒥᕐᕈᔭᐅᓂᖓ ᐊᐅᓚᑦᑎᓂᕐᒧᑦ ᐱᓕᕆᐊᖃᕐᓂᕐᒧᓪᓗ ᒪᒃᐱᖅᑐᒐᕆᔭᐅᔪᖅ ᑭᖑᕙᕆᐊᖅᑕᐅᓯᒪᕗᖅ 2024/2025-
ᒧᑦ. 
 
ᐊᐅᓚᑦᑎᔨᓪᓗᐊᑕᕆᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥᓗ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒋᔭᐅᔪᒧᑦ 
ᑲᔪᓰᓐᓇᖅᑐᒃᑯᑦ ᑐᓴᐅᒪᑎᑦᑎᕙᒃᐸᒃᐳᑦ ᐊᔾᔨᒌᙱᑦᑐᓄᑦ ᐃᓱᒪᒋᔭᒃᓴᓄᑦ, ᐃᓚᒋᔭᐅᓪᓗᑎᒃ ᑕᒪᒃᑯᐊ 
ᐃᑲᔪᖅᑕᐅᕙᒃᑐᑦ/ᑮᓇᐅᔭᓕᐅᕋᓱᒃᐸᒃᑐᑦ ᓇᖕᒥᓂᕆᔭᐅᔪᑦ.  ᑯᐊᐳᕇᓴᒃᑯᑦ ᖁᔭᓕᕗᑦ 
ᐊᐅᓚᑦᑎᔨᐅᖏᓐᓇᕐᓂᖏᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (EDT) ᐱᓕᕆᖃᑦᑕᕐᓂᖏᓐᓄᑦ 
ᐱᕙᓪᓕᐊᔪᓕᕆᓂᕐᒥᒃ, ᐃᖅᑲᓇᐃᔭᖅᑎᑦᑎᓂᕐᒥᒃ, ᐊᒻᒪ ᐱᓕᒻᒪᒃᓴᖅᑎᑦᑎᓂᕐᒥᒃ ᓄᓇᕗᒻᒥ. 
 
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 
 
ᑎᒥᐅᔪᖅ ᐱᓕᕆᖃᑎᖃᖅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐱᕙᓪᓕᐊᔪᓕᕆᔨᒃᑯᓐᓂᒡᓗ ᐃᖏᕐᕋᔪᓕᕆᔨᒃᑯᓐᓂᓪᓗ 
ᐱᒋᐊᖁᓪᓗᒋᑦ ᒪᑐᐃᖓᔪᒥᑦ ᐃᖅᑲᓇᐃᔮᒃᓴᒥᑦ ᐃᖅᑲᓇᐃᔭᖅᑎᑖᕐᓂᕐᒥᑦ ᐃᓄᖕᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᒧᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᕐᒥᑦ.  ᑖᓐᓇ ᓯᕗᓪᓕᐅᔾᔭᐅᓯᒪᔪᖅ, ᐅᖃᐅᓯᐅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᐅᓂᒃᑲᐅᓯᐅᓂᖏᑦ ᐱᓕᕆᓂᖏᓐᓂ ᓇᓗᓇᐃᖅᓯᔾᔪᑎᑦ 
 
ᑎᒥᐅᔪᒥᑦᑕᐅᖅ ᑐᑭᓯᐅᒪᕗᑦ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᓂᖓᓂᒃ ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ 
ᑲᑎᒪᔨᕋᓛᖏᑎᒍᑦ ᐊᑐᖅᑕᐅᓂᐊᖅᑐᓂᒃ ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᓄᑦ.  ᐊᑑᑎᖃᕋᔭᖅᑐᖅ ᑖᒃᑯᐊ 
ᑮᓇᐅᔭᑦ ᐊᑐᕐᓂᐊᕐᓗᒋᑦ ᐃᓕᓴᐃᔨᓄᑦ ᐱᕚᓪᓕᕈᑎᒃᓴᓄᑦ ᐱᓕᕆᐊᓄᑦ ᑲᑎᒪᔨᓄᑦ ᓄᓇᕘᒥ ᑎᒥᐅᔪᓄᑦ, ᐊᓯᖏᓪᓗ 
ᐱᓕᕆᐊᒃᑯᒥᒋᔭᐅᒐᔪᒃᑐᑦ, ᓲᕐᓗ ᐱᓕᕆᐊᓪᓗᐊᑕᖏᓐᓄᑦ ᓇᓗᓇᐃᖅᓯᔾᔪᑎᑦ.  ᐊᓯᖏᑦ ᐱᖃᖅᑎᐅᖃᑕᐅᔪᑦ, ᓲᕐᓗ 
ᓄᓇᓕᖕᓂ ᓯᕗᓂᒃᓴᒧᑦ ᑲᑐᔾᔨᖃᑎᒌᑦ, ᑐᙵᓱᒃᑎᑕᐅᔪᓐᓇᖅᑐᑦ ᐃᓚᐅᖃᑕᐅᓗᑎᒃ ᐱᓕᕆᖃᑎᒌᒃᓗᑎᒃᓗ ᑖᒃᑯᓂᖓ 
ᐱᓕᕆᐊᒃᓴᓂᑦ. 
 
ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ 
 
ᑎᒥᐅᔪᖅ ᐃᓚᒋᔭᐅᓚᐅᖅᐳᖅ ᐊᑕᐅᓯᐅᙱᑦᑐᓄᑦ ᑲᑐᔾᔨᖃᑎᒌᓄᑦ ᐅᖃᖃᑎᒋᔭᐅᓚᐅᖅᑐᓄᑦ ᐅᖃᐅᓯᕐᓄᑦ 
ᑲᒥᓯᓇᒧᑦ ᐱᕙᒌᔭᖅᑐᖃᓚᐅᙱᓐᓂᖓᓂ ᑲᑎᒪᔨᕋᓛᑦ ᓵᑦᑎᐊᖓᓂ ᒪᓕᒐᓕᐅᕐᕕᖕᒥᐅᓄᑦ ᐱᔾᔪᑎᖃᖅᖢᑎᒃ 

ᕿᒥᕐᕈᐊᒃᑲᓐᓂᕐᓂᕐᒥᒃ ᐅᖃᐅᓯᕐᓄᑦ ᐱᖁᔭᕐᒥᒃ.  ᐊᐅᓚᑦᑎᔨᒻᒪᕇᑦ ᓱᓕ ᐱᓕᕆᖃᑎᖃᖅᐳᑦ ᐅᖃᐅᓯᓕᕆᓂᕐᒧᑦ 
ᑲᒥᓴᓇᐅᑉ ᑎᑎᕋᕐᕕᐊᓂᑦ. 
 
ᓵᑕᐅᔪᓐᓇᕐᓂᖅ ᐊᒻᒪᓗ ᑮᓇᐅᔭᓕᕆᔪᓐᓇᕐᓂᖅ ᓂᕆᐅᒋᔭᐅᔪᑦ 2023/2024-ᒧᑦ 
 
ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ 
 
ᑲᑎᒪᔩᑦ ᐅᒃᐱᕈᓱᒃᑐᑦ ᑎᒥᐅᔪᖅ ᓯᕗᒃᑲᖅᑕᖅᑎᐅᓂᖓᓂᒃ ᑕᑎᒋᔭᐅᔪᓐᓇᕐᓂᕐᒥᒃ ᐱᓕᕆᖃᑎᖃᕐᓂᕐᒥᒡᓗ ᐊᓯᖏᓐᓂᒃ 
ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᓂᒃ ᐱᓕᕆᕝᕕᖕᓂᓪᓗ ᓄᓇᕗᒻᒥ ᒐᕙᒪᒃᑯᓐᓂ.  ᑕᐃᒪᐃᓐᓂᖓᓄᑦ, 
ᓂᕆᐅᒋᔭᖃᖅᐳᑦ ᖃᓄᖅ ᑐᙵᕕᒋᔭᐅᔪᑦ ᓇᖕᒥᓂᖅᓱᕈᓐᓇᕐᓂᕐᒧᑦ, ᓵᑕᐅᓕᕈᓐᓇᕐᓂᕐᒧᑦ, ᑲᑐᔾᔨᖃᑎᒌᖕᓂᕐᒧᓪᓗ 
ᐱᓕᕆᐊᖑᒃᑲᓐᓂᕈᓐᓇᕋᔭᕐᓂᖏᓐᓂᒃ. 
 
ᓵᑕᐅᔪᓐᓇᕐᓂᖅ ᐊᒻᒪᓗ ᑮᓇᐅᔭᓕᕆᔪᓐᓇᕐᓂᕐᒧᑦ ᐅᓂᒃᑳᖅ 
 
ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᖅ ᐱᓕᕆᐊᒃᓴᖏᓐᓂᑦ ᑲᒪᑦᑎᐊᖏᓐᓇᕆᐊᓖᑦ ᑖᒃᑯᑎᒎᓇ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐱᖁᔭᖅᒪᓕᒡᓗᒍ.   
 
ᑕᖅᑭᑦ ᐱᖓᓱᑕᒫᑦ ᑮᓇᐅᔭᑦ ᐅᓂᒃᑳᖏᑦ ᐊᖏᖅᑕᐅᓲᑦ ᑲᑎᒪᔨᓄᑦ ᑐᑭᒧᐊᒃᑎᑦᑎᔨᒧᐊᖅᑕᐅᕙᒃᑐᑦ − ᑎᒥᐅᔪᒥ 
ᐊᑐᐊᒐᑦ ᑮᓇᐅᔭᓕᕆᔨᒃᑯᓐᓂᑦ ᐊᑕᐅᑦᑎᒃᑯᑦ ᑕᖅᑭᑦ ᐱᖓᓱᑕᒫᑦ ᑮᓇᐅᔭᑦ ᐅᓂᒃᑳᖏᑦ ᑐᓂᔭᐅᑎᓪᓗᒋᑦ ᒥᓂᔅᑕᒧᑦ 
ᑮᓇᐅᔭᓕᕆᔨᒃᑯᓐᓄᑦ ᐃᓕᖕᓄᓪᓗ.  2023/2024 ᐱᒋᐊᓵᖅᑎᓪᓗᒍ, ᐊᐅᓚᑦᑎᔨ − ᑭᒃᑯᑐᐃᓐᓇᕐᓄᑦ ᑐᑦᑕᕐᕕᒃ 
ᐊᐅᓚᓂᖏᓐᓄᑦ ᐃᖅᑲᓇᐃᔭᓕᖅᑎᑕᐅᓪᓗᓂ ᑮᓇᐅᔭᓕᕆᔨᒃᑯᓐᓄᑦ ᑕᐃᒪᐃᓐᓂᖓᓄᓪᓗ, ᑕᖅᑭᑦ ᐱᖓᓱᑕᒫᑦ 
ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᑦ ᐱᑎᑕᐅᖃᑦᑕᕐᓂᐊᕐᒥᔪᑦ ᑕᐃᔅᓱᒧᖓ ᐃᓄᖕᒧᑦ. 
 
ᐃᒃᐱᒋᓪᓗᒍ ᐱᓕᕆᖃᑎᖃᕐᓂᖅ ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᕐᓂᖅ ᐊᐅᓚᑦᑎᔩᓪᓗ 
ᐃᖅᑲᓇᐃᔭᕐᕕᖓᓂ, ᑎᒥᐅᔪᖅ ᐃᓂᒃᓴᖃᖅᑎᑦᑏᓐᓇᖅᑐᖅ ᐃᑲᔪᖅᓱᐃᔪᓂᒃᓗ ᑎᑎᖅᑲᓂᑦ ᓯᕗᓂᐊᒍᑦ 
ᐸᕐᓇᒃᑕᐅᓯᒪᔪᓂᒃ ᐱᔭᕇᕐᕕᒃᓴᖏᓐᓂ.  ᑖᓐᓇ ᐱᓕᕆᔾᔪᓯᖅ ᓴᙱᒃᑎᒋᐊᕈᑕᐅᒃᑲᓐᓂᖅᐳᖅ ᑲᑎᒪᔩᑦ ᐅᖃᐅᓯᒃᓴᖏᓐᓂᒃ 
ᐱᔾᔪᑎᒋᓪᓗᒋᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᐅᔪᖅ. 
 
ᑲᑎᒪᔨᓂᙶᖅᑐᓂᑦ, ᖁᔭᓐᓇᒦᒃ ᐃᑲᔪᖅᓱᐃᖏᓐᓇᖃᑦᑕᕋᕕᑦ ᑎᒥᐅᔪᒧᑦ ᑲᑎᒪᔨᖏᓐᓄᓪᓗ.  ᑲᑎᒪᔩᑦ ᖁᔭᓕᒋᕗᑦ 
ᐃᓚᐅᔪᓐᓇᕐᓂᔅᓯᓐᓂᒃ ᐊᒻᒪ ᑲᑎᖃᑎᖃᕈᒪᖃᑦᑕᕋᔅᓯ ᐅᖃᐅᓯᖃᕈᒪᖃᑦᑕᕋᔅᓯᓗ ᐊᔾᔨᒌᙱᑦᑐᓂᒃ ᐱᔾᔪᑕᐅᔪᓂᒃ 
ᐊᖓᔪᖅᑲᐅᑎᑦ ᑲᑎᒪᔭᖅᑐᖅᓯᒪᑎᓪᓗᒋᑦ. 
 
ᐃᓚᓐᓇᕆᔭᐃᑦ, 
 
 
ᒫᔾ ᐃᑉ 
ᑲᑎᒪᑎᑦᑎᔨᖓᑦ 
 
 
ᐊᔾᔨᖓᓂᑦ ᐱᔪᑦ: ᑕᐃᕕᑦ ᑯᓄᒃ, ᒥᓂᔅᑕᐅᑉ ᑐᒡᓕᐊ, ᐱᕙᓪᓕᐊᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
  ᔨᐊᕝ ᓴᐅᓐ, ᒥᓂᔅᑕᐅᑉ ᑐᒡᓕᖓ − ᑮᓇᐅᔭᓕᕆᔨᒃᑯᑦ 
  ᐲᑕ ᒫ, ᐊᖓᔪᖅᑳᖅ ᐊᐅᓚᑦᑎᔨ, ᓄᓇᕗᒻᒥ ᓇᖕᒥᓂᖃᖅᑎᓄᑦ ᑮᓇᐅᔭᒃᕕᒃ ᑯᐊᐳᕇᒃᓴᑦ 




